
PER REGJISTRIMIN E ORGANIZATAVE JOFITIMPRURESE

Né mbéshtetje t€ neneve 78, 81, pika 1, dhe 83, pika 1, t&¢ Kushtetutés, me propozimin e
Késhillit t&€ Ministrave

KUVENDI
I REPUBLIKES SE SHQIPERISE

VENDOSI:

KREU I
DISPOZITA TE PERGJITHSHME

Neni 1
Obsjekti i ligjit

Ky ligj pércakton procedurat e regjistrimit t€ organizatave jofitimprurése, si dhe rregullat pér
mbajtjen e regjistrit té tyre pér organizata jofitimprurése, t€ cilat kané detyrimin pér t’u regjistruar
sipas legjislacionit né fuqi, qé pércakton rregullat pér themelimin, regjistrimin, funksionimin,
organizimin dhe veprimtariné e organizatave jofitimprurése.

Neni 2
Qéllimi i ligjit

Ky ligj ka pér qéllim té lehtésojé procedurat e regjistrimit t€ organizatave jofitimprurése duke
krijuar njé mjedis transparent dhe mundésues pér zhvillimin e veprimtarisé sé tyre.

Neni 3
Pérkufizime

Né kuptim té kétij ligji, me termat e méposhtém nénkuptojmeé:

1. “Dokumente shogéruese” jané dokumente té cilat provojné té dhénat qé regjistrohen.

2. “Kérkesé pér regjistrim” éshté kérkesa qé regjistrohet né Gjykatén e Rrethit Gjyqgésor
Tirané pér kryerjen e veprimeve né regjistér sipas kétij ligji.

3. “Kérkues” éshté organizata jofitimprurése sé cilés 1 pérkasin té dhénat qé regjistrohen,
njoftohen ose depozitohen né regjistér, ose personat e tjeré qé sipas kétij ligji kané té drejté té
kérkojné kryerjen e veprimeve né regjistér.

4. “Mjet elektronik” éshté ¢do mjet me ané té té cilit mundésohet dérgimi fillestar i
informacionit e marrja e tij nga marrési 1 pércaktuar me ané té pajisjeve elektronike pér
pérpunimin (duke pérfshiré ngjeshjen shifrore) dhe ruajtja e té dhénave, térésisht té
transmetuara, té pércjella ose té marra pérmes kabllove, valéve radio, mjeteve optike ose mjeteve
té tjera elektromagnetike.

5. “Organizata jofitimprurése” ka té njéjtin kuptim si né ligjin qé pércakton rregullat pér
themelimin, regjistrimin, funksionimin, organizimin dhe veprimtariné e organizatave
jofitimprurése.

0. “Palé e tret€” éshté ¢do person fizik ose juridik, ose mbajtés i interesave kolektive apo
interesave t€ gjera t€ publikut, i cili nuk ka njé t€ drejté ose interes legjitim té drejtpérdrejté né



regjistrimin e organizatave jofitimprurése, por qé té drejtat ose interesat e tyre té ligishme mund
té preken nga rezultati i regjistrimit.

7. “Pérfaqésues ligjor 1 organizatés jofitimprurése” éshté personi fizik qé ka vendbanimin né
territorin ¢ Republikés sé Shqipérisé, 1 cili pérfagéson dhe pérgjigjet pér organizatén
jofitimprurése né raport me autoritetet shtetérore dhe palét e treta, si dhe pér ruajtjen e ¢do
informacioni dhe dokumenti zyrtar deri né 10 (dhjeté) vjet nga data e ¢regjistrimit t€ organizatés
jofitimprurése.

8. “Regjistri elektronik” éshté regjistri i organizatave jofitimprurése, qé krijohet dhe
administrohet si njé bazé té dhénash shtetérore, né té cilin regjistrohen organizatat jofitimprurése
sipas kétij ligji.

9. “Regjistrim fillestar” éshté regjistrimi pér heré té paré né regjistér.

10. “Regjistrim tjetér” éshté ¢do ndryshim, shtesé ose fshirje té dhénash né regjistér.

11. “Regjistrim” &shté regjistrimi fillestar dhe c¢do regjistrim tjetér, pérfshiré edhe
transformimin, bashkimin, ¢regjistrimin e subjektit nga regjistri.

12. “Sporteli elektronik” éshté portali elektronik i Gijykatés sé Rrethit Gjyqésor Tirané, 1
aksesueshém népérmjet portalit e-a/bania, ku mundésohet ofrimi i shérbimit pér publikun né
distancé, duke komunikuar drejtpérdrejt me sistemin qendror pér regjistrimin e organizatave
jofitimprurése népérmjet mjeteve elektronike.

13. “Té dhéna” jané faktet, aktet dhe informacionet qé regjistrohen, njoftohen ose
depozitohen né regjistér.

14. “T¢é dhéna parésore dhe dytésore” kané té njéjtin kuptim me até t€ pércaktuar né ligjin pér
bazat e té dhénave shtetérore.

KREU II
REGJISTRI I ORGANIZATAVE JOFITIMPRURESE

SEKSIONI I
REGJISTRI DHE EFEKTET E REGJISTRIMIT DHE TE PUBLIKIMIT

Neni 4
Regjistri elektronik i organizatave jofitimprurése

1. Regjistri elektronik i organizatave jofitimprurése €éshté njé bazé e té dhénave shtetérore,
népérmjet sé cilés grumbullohet informacioni i organizuar dhe i ruajtur né formé elektronike pér
organizatat jofitimprurése, ku pérpunimi dhe pérditésimi i tij kryhet pérmes njé sistemi
kompjuterik. Informacioni pérbéhet nga dosje té vecanta elektronike pér ¢do organizaté
jofitimprurése qé regjistrohet sipas parashikimeve té kétij ligji.

2. Regjistri elektronik i organizatave jofitimprurése krijohet nga Késhilli i Larté Gjyqgésor dhe
administrohet nga Gjykata e Rrethit Gjyqésor Tirané né pérputhje me parashikimet e
legjislacionit né fuqi pér bazat e t€ dhénave shtetérore. T¢€ gjitha té dhénat, kérkesat pér regjistrim
dhe dokumentet shoqéruese, pavarésisht nése jané paraqitur né formé shkresore apo elektronike
sipas kétij ligji, regjistrohen dhe ruhen né regjistér né formé elektronike.

3. Regjistrimi, pérpunimi dhe ruajtja e té€ dhénave, té njoftuara dhe té depozituara né regjistrin
elektronik, kryhen népérmjet njé€ sistemi té€ informatizuar sipas procedurés sé parashikuar né kété
ligj.

4. Pjesé pérbérése e regjistrit jané edhe dokumentet e depozituara né anekset e tij sipas kétij
ligji.

Neni 5
Té dhénat qé regjistrohen



1. Regjistri elektronik pérmban té dhéna parésore dhe dytésore, qé i pérkasin themelimit,
veprimtarisé dhe ¢regjistrimit t€ organizatave jofitimprurése, ¢do ndryshim né status dhe
organizimin e subjektit, t¢ dhéna qé 1 pérkasin atij né lidhje me pérfaqésimin, si dhe té dhéna té
tjera té parashikuara me ligj.

2. Késhilli 1 Ministrave miraton rregulla té detajuara pér té dhénat parésore dhe dytésore, qé
regjistrohen né regjistrin elektronik pér dhénésit e informacionit, ndérveprimin me bazat e tjera
té t€ dhénave, si dhe pér nivelin e aksesimit pér subjektet e interesuara.

Neni 6
Ményra e regjistrimit

1. Regjistrimi fillestar dhe ¢do regjistrim tjetér kryhet népérmjet paraqitjes sé kérkesés pér
regjistrim prané Gijykatés sé Rrethit Gjyqésor Tirané. Kérkesa pér regjistrim paraqitet né formé
shkresore ose né formé elektronike, sipas pércaktimeve té kétij ligji.

2. Késhilli 1 Larté Gjyqésor miraton formularét e kérkesave pér regjistrim, si dhe listén e
dokumenteve shoqéruese pér ¢do regjistrim qé kryhet né regjistér sipas kérkesave té legjislacionit
né fuqi.

Neni 7
Marrja dijeni pér regjistrim dhe publikim

1. Cdo e dhéné, e regjistruar dhe e publikuar né regjistrin elektronik sipas dispozitave t€ kétij
ligji, prezumohet se i éshté njoftuar ¢do pale té treté nga dita e publikimit sipas nenit 38 té kétij
ligji. Pavarésisht kétij parashikimi, prezumohet qé pala e treté nuk éshté njoftuar pér té dhénat e
regjistruara dhe té publikuara né regjistér nése brenda pesémbédhjeté ditéve nga data e publikimit
provon se e ka pasur t€ pamundur gé t€ merrte dijeni.

2. Kur té dhénat jané regjistruar ose publikuar né ményré té pasakté né regjistrin elektronik,
prezumohet qé kéto té€ dhéna nuk u jané njoftuar paléve té treta. Pavarésisht kétij parashikimi,
prezumohet qé pala e treté éshté njoftuar nése provohet se ajo ka pasur dijeni pér pasaktésiné e
t€ dhénave té regjistruara ose té publikuara.

3. Té dhénat e regjistruara e té publikuara né regjistér, edhe nése jané té€ pasakta, nuk
démtojné personat e treté, té cilét né mirébesim kané fituar té drejta né bazé té tyre, pérveg
rasteve kur organizata provon se pala e treté kishte dijeni pér pasaktésiné e t€ dhénave té
publikuara ose pér té dhéna té tjera té papublikuara.

4. Pala e treté mund t’i kundrejtojé organizatés té dhéna ende té papublikuara kur, pavarésisht
mospublikimit, kishte dijeni pér kéto té€ dhéna, me pérjashtim té rastit kur sipas ligjit
mospublikimi nuk sjell pasoja.

5. Té dhénat e regjistrit té organizatave jofitimprurése vlerésohen gjithnjé té njohura dhe
pérbéjné akt zyrtar pér autoritetet publike né pérputhje me legjislacionin né fugqi.

SEKSIONTI II
DETYRIMI PER REGJISTRIM, RREGULLAT E EMERIMIT, PERSONAT E
AUTORIZUAR DHE FORMA E AKTEVE SHOQERUESE

Neni 8
Detyrimi pér regjistrim

Organizatat jofitimprurése, t€ cilat kané detyrimin pér t'u regjistruar sipas legjislacionit né fuq,
qé pércakton rregullat pér themelimin, regjistrimin, funksionimin, organizimin dhe veprimtariné
e organizatave jofitimprurése, jané té detyruara té paraqesin né Gjykatén e Rrethit Gjyqésor
Tirané kérkesén pér regjistrim fillestar ose pér regjistrime té tjera té detyrueshme brenda 30



(tridhjeté) ditéve kalendarike nga data e themelimit ose nga data e ngjarjes sé rrethanés faktike
dhe/ose hartimit té aktit t€ detyrueshém pér t'u regjistruar.

Neni 9
Rregullat e emértimit

1. Ndalohet regjistrimi né regjistrin elektronik té€ organizatave jofitimprurése i organizatave me
emra t€ njéjté ose té€ ngjashém, me emra né trajtén e shquar apo shkurtimet pérkatése té shteteve,
qyteteve, krahinave gjeografike, organizatave ndérkombétare, fetare ose institucioneve té
pushtetit gendror apo vendort, pa shtesa dalluese ose me emra qé jané né kundérshtim me rendin
ose me dispozitat urdhéruese té ligjit.

2. E drejta pér té regjistruar emrin njihet né bazé té parimit t€ pérparésisé sé paraqitjes sé
kérkesés pér regjistrim né gjykaté.

Neni 10
Personat e autorizuar pér té béré regjistrimin

1. Kérkesa pér regjistrimin fillestar t€ organizatave jofitimprurése mund té paraqitet
bashkérisht nga té gjithé themeluesit ose nga ¢do person i autorizuar prej tyre. Kérkesa pér
regjistrimet e tjera paraqgitet nga organi ekzekutiv qé ka té drejtén e pérfaqésimit té organizatés
me té tretét ose nga ¢do person i autorizuar prej tyre.

2. Kérkesa pér regjistrim fillestar dhe regjistrimet e tjera t€ organizatave jofitimprurése té
huaja béhet nga pérfaqésuesi ligjor 1 degés ose 1 organizatés jofitimprurése té€ huaj ose nga ¢do
person i autorizuar nga njéri prej personave té€ pérmendur mé sipér.

3. Né ¢do rast, té drejtén pér té kérkuar regjistrimin fillestar ose regjistrimet e tjera e ka edhe
¢do person tjetér ¢ ligji i posagém ia ka njohur kété té drejté.

Neni 11
Kérkesa pér regjistrim dhe forma e dokumenteve shoqéruese

1. Regjistrimi fillestar dhe ¢do regjistrim tjetér kryhet népérmjet paraqitjes sé kérkesés pér
regjistrim, sipas formularit pérkatés, prané Gjykatés sé Rrethit Gjyqésor Tirané né formé
shkresore ose né formé elektronike. Kérkesés pér regjistrim 1 bashkélidhen dokumentet
shoqgéruese qé provojné t€ dhénat qé regjistrohen.

2. Dokumentet shoqéruese duhet té dorézohen né origjinal ose né kopje té njésuara me
origjinalin dhe t€ jené hartuar sipas formés dhe ményrés sé pércaktuar nga legjislacioni pérkatés
ose nga dispozitat e kétij ligjii. Dokumentet shogéruese mund té dorézohen edhe né format
elektronik, sipas parashikimeve té kreut V té kétij ligji.

3. Dokumentet shoqéruese nuk duhet té pérmbajné korrigjime ose fshirje té pavértetuara,
sipas dispozitave pérkatése ligjore, dhe pérmbajtja e tyre duhet té duket qarté, té jeté e lexueshme
dhe té lejojé marrjen e imazhit elektronik té dokumentit.

4. Dokumentet shogéruese duhet té jené né gjuhén shqipe. Kérkuesi, sé¢ bashku me
dokumentin shoqérues né shqip, mund té depozitojé edhe pérkthimin e vértetuar né gjuhé té
huaj. Shkresat private dhe dokumentet zyrtare té juridiksioneve té huaja duhet t€ shogérohen me
pérkthimin e vértetuar né gjuhén shqipe dhe té legalizohen sipas ligjeve né fuqgi dhe
marréveshjeve ndérkombétare té ratifikuara nga Republika e Shqipérisé.

SEKSIONT II1
REGJISTRIMI FILLESTAR



Neni 12
Aktet pér regjistrimin fillestar

1. Organizatat jofitimprurése regjistrohen né regjistrin elektronik duke depozituar
kérkesén pér regjistrim fillestar, té plotésuar me té gjitha té dhénat e detyrueshme sipas kétij ligji,
statutin dhe aktin e themelimit, aktet e emérimit té organeve vendimmarrése, duke pérfshiré edhe
aktin pér caktimin e pérfaqésuesit ligjor té organizatés jofitimprurése, nése nuk pérfshihet né
aktet e mésipérme, si dhe aktet e tjera té nevojshme pér themelimin sipas legjislacionit né fuqi.

2. Pér fondacionet qé themelohen né bazé té njé akti testamentar, bashké me kérkesén pér
regjistrim fillestar, té plotésuar me té gjitha t€ dhénat e detyrueshme sipas kétij ligji, depozitohet
testamenti dhe statuti né rastet kur éshté hartuar dhe miratuar nga ekzekutori i testamentit.

3. Degét e organizatave jofitimprurése té huaja, pérve¢ pérmbushjes sé kérkesave té tjera té
legjislacionit né fuqji, regjistrohen duke depozituar kérkesén pér regjistrim fillestar té plotésuar me
té gjitha t€ dhénat e detyrueshme sipas kétij ligji, si dhe:

a) aktin e themelimit e statutin e organizatés jofitimprurése té huaj, kur kéto jané dy
dokumente té€ veganta ose, né mungesé, aktin ekuivalent té krijimit sipas legjislacionit té huaj, si
dhe tekstin e ploté t€ tyre me ndryshimet e mépasshme;

b) dokumentacionin qé vérteton regjistrimin e organizatés jofitimprurése té huaj né
juridiksionin e huaj;

¢) dokumentacionin qé vérteton gjendjen aktuale té organizatés jofitimprurése té€ huaj, té
léshuar brenda njé afati jo mé shumé se 90 (néntédhjeté) dité nga data e paraqitjes sé kérkesés,
me t€ dhénat e regjistrimit dhe té pérfaqésimit, pérfshiré informacionin nése éshté né proces
likuidimi apo falimentimi;

¢) vendimin ose aktet e tjera t€ organit kompetent té organizatés jofitimprurése té huaj sipas
legjislacionit té huaj pér hapjen e degés né Shqipéri.

Neni 13
Organizatat jofitimprurése me themelues té huaj

NE rastet e regjistrimit t€ organizatave jofitimprurése me themelues njé person juridik té huaj,
pérve¢ dokumenteve té kérkuara sipas formés sé organizatés jofitimprurése, kérkesés pér
regjistrim fillestar 1 bashkélidhen edhe dokumentet e pércaktuara né pikén 3 té€ nenit 12 té kétjj
ligji pér personin juridik té huaj.

Neni 14
Té dhénat e detyrueshme pér organizatat jofitimprurése

Pér regjistrimin fillestar t€ organizatave jofitimprurése jané t€ detyrueshme kéto té dhéna:

a) emrt;

b) forma e organizimit;

¢) data e themelimit;

¢) té dhénat e identifikimit t€ themeluesve, duke dhéné né ¢do rast emrin, mbiemrin,
vendlindjen, datélindjen, adresén e vendbanimit, numrin e identitetit, si dhe té dhénat elektronike
té kontaktit té tyre. N€ rastet kur themeluesi €shté person juridik, té dhénat e detyrueshme pér t'u
regjistruar jané emri i personit juridik, forma juridike, numri unik i identifikimit, data e
themelimit dhe e regjistrimit, selia, emri i pérfaqésuesit ligjor té subjektit apo personave
pérgjegjés pér pérfaqésimin e subjektit né marrédhénie me té tretét, si dhe té dhénat elektronike
té kontaktit té tyre;

d) selia;

dh) géllimi dhe fusha e veprimtarisé;

e) kohézgjatja, né qofté se éshté e pércaktuar;



¢) anétarét e organeve drejtuese, duke dhéné né ¢do rast emrin, mbiemrin, vendlindjen,
datélindjen e tyre, numrin e identitetit, si dhe té¢ dhénat elektronike té kontaktit té tyre;

f) t&¢ dhénat e identifikimit té personave pérgjegjés pér administrimin dhe pérfaqésimin e
organizatés jofitimprurése né marrédhénie me té tretét, duke dhéné né ¢do rast emrin, mbiemrin,
vendlindjen, datélindjen, adresén e vendbanimit, numrin e identitetit dhe té dhénat elektronike té
kontaktit té tyre, kompetencat e pérfaqésimit, si dhe afatet e emérimit té tyre;

@) pérbérja dhe vlera pasurore e fondit themelues né rastin e fondacionit;

gj) specimenet e nénshkrimit (firmave) té personave qé pérfaqésojné organizatén
jofitimprurése pérpara té tretéve.

Neni 15
Té dhénat e detyrueshme pér degét e organizatave jofitimprurése té huaja

Pér regjistrimin fillestar t€ degéve t€ organizatave jofitimprurése t€ huaja jané t€ detyrueshme
kéto té dhéna:

a) t€ dhénat e pércaktuara né shkronjat “a”, “b”, “c”, “d”, “dh”, “e”, “€” “f” dhe “g” t€ nenit
14 té kétij ligji pér organizatat jofitimprurése té huaja, pérfshiré numrin dhe vendin e regjistrimit;

b) emri i degés, nése €shté i ndryshém nga ai 1 organizatés jofitimprurése té huaj;

c) kohézgjatja e degés, né qofté se kjo éshté e pércaktuar;

¢) géllimi dhe fusha e veprimtarisé sé degés;

d) selia e deggés;

dh) t€ dhénat e identifikimit té personave pérgjegiés pér administrimin dhe pérfaqésimin e
degés né marrédhénie me té tretét, pérfshiré edhe aktin pér caktimin ose emérimin e
pérfagésuesit ligjor té degés sé¢ organizatés sé huaj, kompetencat e pérfaqésimit dhe afatet e
emérimit;

e) specimenet ¢ nénshkrimit (firmave) t€ personave, qé pérfaqésojné degén né marrédhénie
me té tretét.

Neni 16
Pasojat e regjistrimit fillestar

Organizatat jofitimprurése fitojné personalitet juridik ditén qé vendimi i gjykatés pér
regjistrimin e saj ka marré formé té preré. Me fitimin e personalitetit juridik, organizatat
jofitimprurése regjistrohen nga sekretaria e regjistrit elektronik né regjistrin elektronik té
organizatave jofitimprurése.

SEKSIONI IV
REGJISTRIMET E TJERA

Neni 17
Regjistrimet e tjera t€ detyrueshme

1. Cdo organizaté jofitimprurése qé kryen regjistrimin fillestar mbart edhe detyrimin té
regjistrojé ¢do ndryshim né té dhénat e njoftuara dhe né dokumentet shogéruese qé depozitohen
né regjistrin elektronik, sipas seksionit I1I té kreut IT té kétij ligji.

2. Né rast ndryshimi té aktit t€ themelimit ose statutit, depozitohet edhe teksti i ploté i tyre,
qé pasqyron ndryshimet e mépasshme. Pér degét e organizatave jofitimprurése té huaja
depozitohet statuti dhe akti i themelimit i organizatés jofitimprurése té huaj ose dokumenti
ckuivalent 1 krijimit, sipas legjislacionit té€ huaj, me tekstin e ploté qé pasqyron ndryshimet e béra.

3. Pérve¢ sa parashikohet né pikén 1 té kétj neni, organizatat jofitimprurése duhet té
regjistrojné dhe té depozitojné aktet pérkatése si mé poshté:



a) pasqyrat financiare vjetore t€ mbajtura sipas kérkesave ligjore, né rastet kur mbajtja e kétyre
dokumenteve éshté e detyrueshme;

b) emérimin e likuidatorit, si dhe té dhénat e tij t€ identifikimit;

c) aktet e prishjes, t€ mbylljes ose té shpérndarjes, aktet e transformimit, t€ bashkimit, t&
ndarjes, hapjes sé procedurave té administrimit, likuidimit ose riorganizimit, si dhe aktet e tjera té
ndérmjetme, t€ parashikuara nga legjislacioni né fuqi. Pér degét e organizatave jofitimprurése té
huaja regjistrohen edhe aktet e transformimit, té bashkimit, t€ ndarjes, té hapjes dhe té mbylljes
sé¢ procedurave té likuidimit ose té falimentimit t€ organizatés jofitimprurése té huaj;

¢) vendet e tjera t€ ushtrimit té veprimtaris€, t€ ndryshme nga selia;

d) kompetencat e pérfaqésimit té organeve drejtuese ose t€ likuiduesve;

dh) emri, mbiemri, datélindja dhe vlera e kontributeve pasurore té fondit themelues (nése ka
té tilla);

e) ¢do regjistrim tjetér té detyrueshém sipas dispozitave ligjore né fuqi.

Neni 18
Regjistrimet e tjera vullnetare

Organizatat jofitimprurése kané t€ drejté qé me kérkesén e tyre té regjistrojné né regjistrin
elektronik ¢do té dhéné tjetér, té ndryshme nga té dhénat e pércaktuara né nenin 17 té kétij ligji,
té cilat kané lidhje me veprimtariné e tyre. Kéto té dhéna shtesé pérfshijné, por pa u kufizuar né
to:

a) emértimin ose shenjat e tjera dalluese té veprimtarisé (nése éshté i/jané té ndryshém nga
emri 1 regjistruar i organizatés jofitimprurése);

b) fagen e internetit, adresén e-mail-it, numrin e telefonit dhe faksit;

¢) vendimet e organeve drejtuese té organizatés jofitimprurése si vendimet e pezullimit té
veprimtarisé ose vendimet e tjera t€ ndryshme nga vendimet e detyrueshme pér regjistrim;

¢) té dhéna té tjera té lidhura me veprimtariné e organizatés jofitimprurése.

Neni 19
Regjistrimet me vendim gjyqésor

1. Gjykata e Rrethit Gjygésor Tirané regjistron né regjistrin elektronik té organizatave
jofitimprurése dhe publikon, kryesisht ose me kérkesé nga ¢do person i interesuar, vendimet
gjyqésore pér té dhénat e regjistruara ose veprimtariné e organizatés jofitimprurése.

2. Kérkesés pér regjistrim nga personat e interesuar i bashkélidhet vendimi pérkatés.
Regjistrimi kryhet sipas rregullave té pércaktuara né kreun III té kétij ligji.

SEKSIONI V
CREG]JISTRIMI

Neni 20
Cregjistrimi i subjektit

1. Organizatat jofitimprurése ¢regjistrohen nga regjistri elektronik né rastet e parashikuara
nga ligji qé pércakton rregullat pér themelimin, regjistrimin, funksionimin, organizimin dhe
veprimtariné e organizatave jofitimprurése, né rastet kur ligji parashikon prishjen dhe
pavlefshmériné e personave juridiké, si dhe né ¢do rast tjetér té parashikuar nga legjislacioni né
fuqi.

2. Cregjistrimi kryhet:
a) né ményré vullnetare me iniciativén e veté organizatés jofitimprurése;
b) né bazé té njé vendimi gjyqésor;



c) sipas parashikimit té ligjeve té posagme.

Neni 21
Cregjistrimi vullnetar

Kur vendoset shpérndarja nga veté organizata jofitimprurése, c¢regjistrimi nga regjistri
elektronik i organizatave jofitimprurése kryhet vetém pasi vendimi 1 gjykatés pér ¢regjistrimin e
organizatés jofitimprurése ka marré formé té preré.

Neni 22
Cregjistrimi me vendim gjyqésor

Né rastet kur gjykata vendos shpérndarjen e organizatés jofitimprurése, ¢regjistrimi nga
regjistri elektronik i organizatave jofitimprurése kryhet vetém pasi vendimi i gjykatés pér
cregjistrimin e organizatés jofitimprurése ka marré formé té preré.

Neni 23
Té dhénat e subjekteve té gregjistruara

1. Té dhénat e organizatave jofitimprurése t€ ¢regjistruara mbahen né regjistrin elektronik
duke véné shénimin “i ¢regjistruar”, si dhe numrin e datén e vendimit gjyqésor qé ka vendosur
cregjistrimin nga regjistri sipas ligieve t€ posacme. Kéto t€ dhéna ruhen nga Gjykata e Rrethit
Gjyqgésor Tirané né format elektronik dhe jané gjithnjé té aksesueshme pér publikun.

2. Emri i organizatés jofitimprurése ndalohet té pérdoret dhe nuk mund té regjistrohet nga
asnjé subjekt tjetér pér njé€ afat prej 6 (gjashté) muajsh nga data e ¢regjistrimit.

Neni 24
Pasojat e ¢regjistrimit

1. Cregjistrimi 1 organizatave jofitimprurése nga regjistri elektronik ka si pasojé humbjen e
personalitetit juridik té subjekteve.

2. Cregjistrimi nga regjistri 1 organizatave jofitimprurése i degéve t€ organizatave
jofitimprurése té huaja, qé nuk fitojné personalitetin juridik népérmjet regjistrimit, ka vetém efekt
deklarativ.

KREU 111
ORGANET PERGJEGJESE PER REGJISTRIMIN

SEKSIONI I
SHQYRTIMI DHE VENDIMMARRJA

Neni 25
Gjyqtari i vetém

Vendimi pér regjistrimin fillestar t€ organizatave jofitimprurése, si dhe vendimi pér
cregjistrimin e tyre merret nga njé gjyqtar i seksionit tregtar 1 Gjykatés sé Rrethit Gjyqésor Tirané
né pérputhje me rregullat e pércaktuara né kété ligj.

Neni 26
Kancelari



Vendimi pér regjistrimet e tjera, sipas pércaktimit té seksionit IV té kreut II té kétyj ligji,
merret nga kancelari 1 Gjykatés sé Rrethit Gjyqésor Tirané né pérputhje me rregullat e
pércaktuara né kété ligj.

Neni 27
Sekretaria e regjistrit elektronik

1. Sekretaria e regjistrit elektronik éshté struktura pérgjegjése né Gjykatén e Rrethit Gjyqésor
Tirané pér administrimin e regjistrit elektronik né pérputhje me parashikimet e kétij ligji.
Sekretaria e regjistrit drejtohet nga kryesekretari, 1 cili éshté pérgjegjés pér mbajtien e
korrespondencave té sekretarisé sé regjistrit me palét e treta dhe pér koordinimin e punés brenda
késaj zyre.

2. Sekretaria e regjistrit té organizatave jofitimprurése éshté pérgjegiése dhe kryen kéto
funksione:

a) administron procedurén e regjistrimit té organizatave jofitimprurése, ndryshimeve né aktin
e themelimit dhe statutin e organizatave jofitimprurése dhe kryen shénimet pérkatése né skedén
elektronike té secilés organizaté;

b) administron vendimet e léshuara pér regjistrimin fillestar t€ organizatave jofitimprurése,
depozitimin e akteve té organizatave jofitimprurése, si edhe ¢regjistrimin e tyre;

¢) léshon ose miraton léshimin e vértetimeve té regjistrimit, vértetimeve historike té akteve né
regjistrin elektronik té organizatave jofitimprurése, si dhe vértetimeve té tjera né rastet e
parashikuara me ligj dhe éshté pérgjegjése pér nénshkrimin e tyre sipas ligjit;

¢) léshon kopje té njésuara me origjinalin té akteve qé ndodhen né regjistrin elektronik té
organizatave jofitimprurése e i vérteton ato dhe éshté pérgjegjése pér nénshkrimin e tyre sipas
ligjit;

d) pérditéson dhe kontrollon regjistrin me listén e personave té shpallur sipas legjislacionit né
fuqi pér masat kundér financimit té terrorizmit. Né rastet kur konstatohet se njé nga individét,
pjesé e organeve drejtuese, vendimmarrése, themeluese apo né funksionin e pérfagésuesit ligjor,
rezulton né listén e personave té shpallur, sekretaria e regjistrit elektronik njofton autoritetin
kompetent shtetéror pér marrjen e masave né pérputhje me legjislacionin né fuqi pér masat
kundér financimit té terrorizmit.

3. Veprimet pér regjistrimin, depozitimin, léshimin e vértetimeve, té kopjeve té tyre dhe té
akteve qé mbahen né regjistrin elektronik autorizohen nga sekretaria e regjistrit elektronik
kundrejt pagesés sé tarifave té shérbimit. Tarifat e shérbimit pércaktohen sipas legjislacionit né
fuqi pér tarifat gjygésore.

Neni 28
Paraqitja e kérkesave

1. Kérkesa pér regjistrim paraqitet né formé shkresore ose elektronike né sekretariné e
regjistrit elektronik.

2. Sekretaria e regjistrit elektronik udhézon kérkuesin pér plotésimin e kérkesés dhe kryen
verifikimet e méposhtme:

a) identitetin e nénshkruesit dhe faktin nése éshté person i autorizuar pér té kérkuar
regjistrimin;

b) plotésimin e t€ gjitha té dhénave té detyrueshme té kérkuara, si dhe dokumentet
shogéruese;

) paraqgitjen né formén e kérkuar té dokumentacionit shogérues, qé vérteton té dhénat qé
regjistrohen;

¢) faktin nése té dhénat e shprehura né formularin e regjistrimit nuk kundérshtojné né ményré
té dukshme té dhénat qé pérmbajné dokumentet qé shoqérojné formularin;



d) faktin nése dokumentacioni i paraqitur nuk pérmban korrigjime ose fshitje té pavértetuara,
sipas dispozitave pérkatése, si dhe kur pérmbajtja e tij nuk duket qgarté, éshté e palexueshme apo
pengon marrjen e imazhit elektronik;

dh) nése emri i zgjedhur mund té regjistrohet;

e) pagesén e tarifés pérkatése pér regjistrim;

¢) nése individé, pjesé t€ themeluesve apo organeve drejtuese té organizatés jofitimprurése,
jané né listén e personave té shpallur sipas legjislacionit né fuqi pér masat kundér financimit té
terrorizmit.

3. Sekretaria e regjistrit elektronik léshon njé konfirmim sipas njé formati t€ miratuar nga
Késhilli 1 Larté Gjyqgésor pér ¢do kérkesé té dorézuar. Konfirmimi duhet té tregojé kohén e
dorézimit, numrin rendor té paraqitjes s€ kérkesés, objektin e kérkesés, listén e dokumenteve té
dorézuara dhe shumén e tarifés sé paguar.

4. Gjykata e Rrethit Gjyqgésor Tirané merr né shqyrtim kérkesat pér regjistrim sipas radhés sé
paraqjitjes sé tyre.

5. Sekretaria e regjistrit éshté e detyruar té marré né dorézim ¢do kérkesé té paraqitur sipas
kétij ligji dhe dokumentet qé i bashkélidhen, edhe nése kérkesa éshté e paploté ose dokumentet
shoqgéruese jané té pasakta.

0. Regjistrimi, pérpunimi, shqyrtimi i kérkesave nga gjyqtari ose nga kancelari, si dhe ruajtja e
té¢ dhénave té njoftuara dhe té depozituara né regjistér kryhen népérmjet njé sistemi té
informatizuar.

Neni 29
Pezullimi i shqyrtimit t&é kérkesés

1. Né rastet kur pas verifikimeve té parashikuara né nenin 28 té kétij ligji rezulton se nuk jané
pérmbushur kushtet pér regjistrim, nuk jané paguar tarifat pérkatése té regjistrimit apo nuk jané
kryer veprimet e kérkuara sipas nenit 46 t€ kétij ligji, gjyqtari ose kancelari, sipas rastit, pezullon
shqyrtimin e kérkesés dhe e njofton kérkuesin me shkrim pér shkakun e pezullimit, duke i dhéné
njé afat deri né 15 (pesémbédhjeté) dité pér plotésimin ose ndreqjen e té metave qé pengojné
regjistrimin. Njoftimi i shkakut té pezullimit béhet népérmjet njé formulari standard sipas
formatit té miratuar nga Késhilli i Larté Gjyqésor.

2. Nése kérkuesi plotéson ose ndreq té metat qé pengojné regjistrimin brenda afatit té
pércaktuar né pikén 1 t€ kétij neni, Gjykata e Rrethit Gjyqésor Tirané éshté e detyruar té kryejé
regjistrimin brenda njé afati prej 5 (pes€) ditésh pune nga data e plotésimit ose ndregjes sé
dokumentacionit. Né kété rast, regjistrimi mban datén e paraqitjes sé kérkesés sé paré pér
regjistrim.

Neni 30
Pérjashtimi i gjyqtarit ose kancelarit

1. Gjyqtari ose kancelari éshté 1 detyruar té heqé doré nga shqyrtimi i kérkesés pér regjistrim
né rastet e parashikuara né nenin 72 t€ Kodit té Procedurés Civile.

2. Pér hegjen doré dhe pérjashtimin e gjyqtarit ose té kancelarit nga shqyrtimi 1 kérkesés
zbatohen nenet 73, 74 dhe 75 t€ Kodit té€ Procedurés Civile.

3. NEé rastet kur kryetari i gjykatés ka pranuar heqgjen doré té kancelarit ose kancelari éshté
pérjashtuar nga shqyrtimi i njé kérkesé pér regjistrim sipas neneve 74 dhe 75 t€ Kodit té
Procedurés Civile, vendimi pér regjistrimet e tjera, sipas pércaktimit té€ seksionit IV té kreut II té
kétij ligji, merret nga njé gjyqtar i seksionit tregtar t& Gjykatés sé Rrethit Gjyqésor Tirané.

Neni 31
Vendimi i gjyqtarit

10



1. Gjyqtari, me pérjashtim té rasteve kur ka pezulluar shqyrtimin e kérkesés sipas nenit 29 té
kétij ligji, vendos pér kérkesat e regjistrimit ose té ¢regjistrimit né dhomé késhillimi brenda 15
(pesémbédhjeté) ditéve nga data e depozitimit té€ kérkesés né sekretariné e regjistrit ose né formé
elektronike.

2. Vendimi pér regjistrimin jepet nga gjyqtari edhe né rastin kur njé gjykaté tjetér ka marré
vendim pér kryerjen e kétij veprimi.

Neni 32
Vendimi i kancelarit

Kancelari, me pérjashtim té rasteve kur ka pezulluar shqyrtimin e kérkesés sipas nenit 29 té
kétij ligji, vendos pér kérkesat pér regjistrimet e tjera sipas pércaktimit té seksionit IV té kreut 11
té kétij ligji brenda 5 (pesé) ditéve pune nga data e depozitimit té kérkesés né sekretariné e
regjistrit elektronik ose né formé elektronike.

Neni 33
Mospranimi i kérkesés pér regjistrim

1. Mospranimi i kérkesés pér regjistrimin fillestar t€ organizatave jofitimprurése né regjistrin
elektronik béhet me vendim té gjyqtarit té seksionit tregtar té Gjykatés sé Rrethit Gjyqésor
Tirané.

2. Mospranimi i kérkesés pér regjistrimet e tjera, sipas pércaktimit té€ seksionit IV té kreut II té
kétij ligji, béhet me vendim té kancelarit.

3. Kérkesa pér regjistrim refuzohet vetém né rastet kur:

a) kérkesa nuk éshté né pérputhje me kushtet e pércaktuara né kété ligj ose né ligjin pér
organizatat jofitimprurése dhe kérkuesi nuk plotéson ose ndreq té metat qé pengojné regjistrimin
brenda afatit;

b) té¢ dhénat qé kérkohen té regjistrohen jané té ndryshme nga té dhénat e regjistrueshme,
sipas dispozitave té kétij ligji ose té ligjit pér organizatat jofitimprurése;

¢) individé, pjesé e themeluesve ose organeve drejtuese apo vendimmarrése t€ organizatés
jofitimprurése, jané né listén e personave té shpallur sipas legjislacionit né fuqi pér masat kundér
financimit té terrorizmit.

4. Vendimi i refuzimit i njoftohet kérkuesit me shkrim sipas formularit standard né té cilin
jepet edhe shkaku i kétij refuzimi.

5. Kundér vendimit té gjyqtarit pér mospranimin e kérkesés pér regjistrim fillestar mund té
béhet ankim né Gjykatén e Apelit té Tiranés brenda 15 (pesémbédhjeté) ditéve pune nga njoftimi
1 vendimit.

6. Kundér vendimit té kancelarit pér mospranimin e kérkesés pér regjistrimet e tjera mund té
béhet ankim prané gjyqtarit té seksionit tregtar t€ Gjykatés sé Rrethit Gjyqésor Tirané brenda 10
(dhjeté) ditéve pune nga njoftimi i vendimit. Né kété rast, gjyqtari shqyrton ankimin né dhomé
késhillimi brenda 5 (pesé€) ditéve nga data e depozitimit té ankimit. Ndaj vendimit té gjyqtarit pér
mospranimin e ankimit mund té béhet ankim né Gjykatén e Apelit Tirané.

Neni 34
Pérmbajtja e vendimit té regjistrimit

Vendimi i gjyqtarit pér regjistrimin e organizatave jofitimprurése ose i kancelarit pér

regjistrimin e t€ dhénave té tjera duhet té pérmbajé né ményré t€ ploté ¢éshtjet qé duhet té
pasqyrohen né regjistrin elektronik.

Neni 35
Ekzekutimi i vendimit té regjistrimit

1. Vendimi i gjyqtarit pér regjistrimin ose ¢regjistrimin né regjistrin elektronik, si dhe vendimi 1
kancelarit pér regjistrimet e tjera regjistrohen né regjistrin elektronik nga sekretaria e regjistrit
ditén qé vendimi ka marré formé té preré.

2. Menjéheré me regjistrimin e vendimit, sekretaria e regjistrit Iéshon certifikatén e regjistrimit
ose vértetimin e kryerjes sé regjistrimeve té tjera.

SEKSIONTI II
REGJISTRIMI I NJEKOHSHEM, NUMRI UNIK I IDENTIFIKIMIT, PUBLIKIMI DHE
LESHIMI I CERTIFIKATAVE

Neni 36
Regjistrimi i njékohshém

1. Regjistrimi i organizatave jofitimprurése né regjistrin elektronik pérbén gjithashtu
regjistrimin e njékohshém té tyre prané administratés tatimore qendrore dhe vendore né skemén
e sigurimeve shogqérore e shéndetésore dhe prané inspektoratit té€ punés.

2. Otrganizatat jofitimprurése, pér qéllimet e regjistrimit e t€ pajisjes me certifikatén e
regjistrimit fillestar, deklarojné gjithashtu té dhénat e detyrueshme sipas legjislacionit tatimor, té
sigurimeve shoqgérore e shéndetésore dhe atij té statistikave sipas formularéve pérkatés.

3. Me pérjashtim té rasteve kur ligji shprehimisht kushtézon nisjen e veprimtarisé pérkatése
me martjen e njé lejeje, licence apo autorizimi, organizata jofitimprurése e pajisur nga sekretaria e
regjistrit me certifikatén e regjistrimit fillestar ka t€ drejté t€é nisé menjéheré veprimtaring e saj.

Neni 37
Numri unik i identifikimit té subjektit

1. Me regjistrimin né regjistrin elektronik, organizatave jofitimprurése u jepet numri i
identifikimit, i cili gjenerohet né ményré elektronike nga Gjykata e Rrethit Gjyqésor Tirané dhe
éshté unik pér ¢do organizaté jofitimprurése té regjistruar.

2. Numri unik i identifikimit té organizatés jofitimprurése éshté i vlefshém pér identifikimin e
organizatave pér géllimet e regjistrimit né regjistrin elektronik, pér qéllimet e regjistrimit si person
1 tatueshém prané autoriteteve tatimore gendrore dhe vendore, pér skemén e sigurimeve
shoqgérore dhe shéndetésore, pér autoritetet e inspektimit té marrédhénieve té€ punés, si dhe pér
¢do géllim tjetér statistikor ose identifikues.

3. Numri unik i identifikimit té€ organizatave jepet vetém njé heré né castin e regjistrimit
fillestar dhe éshté i pandryshueshém, si dhe nuk u jepet organizatave té tjera edhe pas
¢regjistrimit.

Neni 38
Publikimi elektronik

1. Gjykata e Rrethit Gjyqésor Tirané publikon né Buletinin e Njoftimeve Zyrtare té
Regjistrimit, q¢ mbahet nga sekretaria e regjistrit, né format elektronik dhe né fagen zyrtare té
internetit t&€ Gjykatés sé Rrethit Gjyqésor Tirané, né ¢do rast té regjistrimit ose t€ ndryshimit té té
dhénave né regjistér té dhénat e méposhtme:

a) emrin;

b) formén e organizimit;

¢) datén e themelimit;
¢) géllimin dhe fushén e veprimtarisé;
d) kohézgjatjen, né qofté se éshté e pércaktuar;
dh) emrin e pérfaqésuesit ligjor;
e) numrin unik t€ identifikimit.

2. Sekretaria e regjistrit elektronik kryen publikimin né buletin brenda 1 (njé) dite nga data e
kryerjes sé regjistrimit. Pér ¢do publikim pércaktohet qarté data né té cilén éshté regjistruar e
dhéna e publikuar.

3 Publikimi né Buletinin e Njoftimeve Zyrtare té Regjistrimit pérbén publikim zyrtar té
regjistrimeve, té kryera né kuptim té nenit 7 té kétij ligji.

4. Publikimi i té dhénave sipas kétij neni kryhet né pérputhje me kufizimet e vendosura nga
legjislacioni né fuqi pér mbrojtjen e té€ dhénave personale.

Neni 39
Certifikata e regjistrimit fillestar

1. Sekretaria e regjistrit elektronik, brenda afatit té pércaktuar né kété ligj pér regjistrimin
fillestar, i 1éshon organizatés jofitimprurése té regjistruar certifikatén e regjistrimit, e cila pérmban
emrin, formén, numrin unik té identifikimit, numrin serial té€ certifikatés, datén e regjistrimit
fillestar dhe seliné ose adresén e vendit kryesor té ushtrimit t€ veprimtarisé.

2. NEé rast se organizata jofitimprurése e regjistruar ushtron veprimtariné né mé shumé se njé
vend, sekretaria e regjistrit elektronik léshon nga njé certifikaté regjistrimi pér ¢do vend té
ushtrimit té veprimtarisé. Kéto certifikata, pérve¢ adresés pérkatése, pérmbajné gjithashtu emrin,
formén, datén e regjistrimit fillestar, numrin serial té certifikatés, si dhe té€ njéjtin numér unik té
identifikimit té organizatés jofitimprurése.

3. Né rastet kur organizata jofitimprurése ndryshon emrin, formén, seliné ose vendet e
ushtrimit té veprimtarisé, sekretaria e regjistrit elektronik zévendéson certifikatat e léshuara mé
paré me njé certifikaté té re pér ¢do vend té ushtrimit té€ veprimtarisé. Kéto certifikata, pérveg
adresés pérkatése, pérmbajné gjithashtu emrin, formén, datén e regjistrimit fillestar dhe numrin
unik t€ identifikimit t€ organizatés jofitimprurése.

4. Certifikata e regjistrimit léshohet né njé kopje origjinale pér ¢do vend té ushtrimit té
veprimtarisé. Né rast humbjeje apo démtimi t€ certifikatés sé regjistrimit, ajo zévendésohet me
njé dublikaté t€ léshuar nga sekretaria e regjistrit elektronik.

5. Organizata jofitimprurése €shté e detyruar t€ vendosé certifikatén pérkatése né ¢do vend té
ushtrimit t€ veprimtarisé, né njé vend té dukshém.

Neni 40
Vértetime pér regjistrimet

Pas regjistrimit, sipas dispozitave té kétij ligji, sekretaria e regjistrit elektronik i léshon subjektit
njé vértetim regjistrimi, ku pércaktohen qarté veprimi i kryer dhe data e kétij regjistrimi.

Neni 41
Formati dhe pérmbajtja

Késhilli 1 Larté Gjyqésor, me propozimin e kancelarit, miraton formatin dhe pérmbajtjen e
certifikatave té vértetimeve dhe té Buletinit té Njoftimeve Zyrtare té Regjistrimit sipas kétij ligji.

Neni 42
Korrigjimi i gabimeve

1. Gabimet e shkrimit, gabimet né pérllogaritje dhe pasaktésité e tjera té dukshme, té béra
gjaté regjistrimeve, té cilat rezultojné qarté nga dokumentacioni i depozituar dhe nuk cenojné
vlefshmériné e regjistrimit, mund té korrigjohen nga sekretaria e regjistrit elektronik, kryesisht
apo me kérkesé té€ personave té interesuar.

2. Ndryshimi 1 té€ dhénave té pasakta, té ndryshme nga ato té parashikuara né pikén 1 té kétjj
neni, kryhet népérmjet njé kérkese té re pér regjistrim.

3. Ndreqja e pasaktésive apo gabimeve publikohet sipas dispozitave té nenit 38 té kétij ligji.

4. Kérkesa pér ndreqje té€ gabimeve kryhet pa pagesé.

KREU IV
AKSESI PUBLIK DHE EKSTRAKTET

Neni 43
Publikimi i té dhénave

1. Cdo person i interesuar mund té kryejé sipas kétij ligji pa pagesé kérkime né regjistrin
elektronik pér ¢do té dhéné té regjistruar, né pérputhje me kufizimet e vendosura nga
legjislacioni né fuqi pér mbrojtjen e té dhénave personale.

2. Publikimi i té dhénave né regjistrin elektronik béhet né pérputhje me rregullat e pércaktuara
nga ligji né fuqi pér mbrojtjen e té dhénave personale.

Neni 44
Ekstraktet e regjistrit elektronik

1. Sekretaria e regjistrit elektronik konfirmon té dhénat e regjistruara nga organizatat
jofitimprurése népérmjet léshimit té ekstrakteve né format shkresor apo elektronik sipas kétij
ligji. Cdo person, né rast se kérkon informacion né format shkresor pér té dhénat e regjistruara té
¢do organizate jofitimprurése, si dhe kopje té dokumenteve shoqéruese té depozituara né
regjistér, ka t€ drejté ti marré ato pa pengesa nga sekretaria e regjistrit elektronik kundrejt
pagesés sé tarifés pérkatése, e cila éshté kostoja e riprodhimit t€ informacionit té kérkuar dhe kur
éshté rasti e dérgimit té tij.

2. Ekstraktet mund té léshohen pér té dhéna té caktuara té organizatave jofitimprurése, si dhe
pér historikun e veprimeve té kryera nga njé organizaté jofitimprurése.

3. Késhilli 1 Larté Gjyqésor, me propozimin e kancelarit, miraton formatin e ekstrakteve dhe
té kérkesés pér léshimin tyre.

Neni 45
Vértetimi i ekstrakteve dhe i dokumenteve shoqéruese

1. Ekstraktet dhe kopjet e dokumenteve shogéruese né format shkresor si rregull léshohen
nga sekretaria e regjistrit elektronik, si kopje e vértetuar e té dhénave té regjistruara apo té
dokumenteve shoqéruese pérkatése, pérveg rastit kur personi i interesuar heq doré nga martja e
kétij vértetimi.

2. Ekstraktet dhe kopjet e dokumenteve shoqéruese né format elektronik si rregull 1éshohen
nga sekretaria e regjistrit elektronik si kopje e pavértetuar e té dhénave té regjistruara apo té
dokumenteve shoqéruese pérkatése, pérveg rastit kur personi i interesuar shprehimisht kérkon ta
marré kété vértetim.

KREU V
SPORTELI ELEKTRONIK

Neni 46
Veprimet prané sportelit elektronik

1. Cdo shtetas, pasi té jeté identifikuar elektronikisht, ka té drejté qé né cilésiné e kérkuesit
ose té€ personit té autorizuar té paraqesé njé kérkesé pér regjistrim apo té kryejé prané sportelit
elektronik ¢do regjistrim ose veprim tjetér sipas kétij ligji, pérfshiré kétu procedurén e ankimit
ndaj vendimit té€ kancelarit, sipas nenit 33 té kétij ligji, dhe t€ marré nga sekretaria e regjistrit
elektronik népérmjet kétij sporteli té gjitha aktet pérkatése té€ parashikuara nga ky ligj.

2. Népérmjet sportelit elektronik mund té kryhen kérkime elektronike né regjistér, té merren
ckstrakte, si dhe kopje té dokumenteve shogéruese né format elektronik ose t€ kryhen veprime té
tiera pér té cilat identifikimi 1 personit ose kryerja e pagesés sé njé tarife népérmjet mjeteve
elektronike nuk kérkohet sipas kétij ligji.

Neni 47
Identifikimi elektronik

Veprimet prané sportelit elektronik té Gjykatés sé Rrethit Gjyqgésor Tirané, pér té cilat ky ligj
kérkon identifikimin elektronik, kryhen népérmjet mjeteve elektronike qé garantojné
autenticitetin e origjinés dhe pacenueshmériné e pérmbajtjes sé dokumenteve né format
elektronik, té paktén népérmjet nénshkrimit elektronik, sipas pércaktimeve té legjislacionit né
fuqi pér nénshkrimin elektronik.

Neni 48
Kushtet procedurale dhe teknike

Késhilli i Ministrave pércakton kushtet, afatet dhe procedurat pér ofrimin e shérbimeve nga
sekretaria e regjistrit elektronik, sipas kétij ligji, népérmjet portalit e-albania, kushtet dhe ményrat e
pajisjes sé individéve me té drejtat pérkatése té aksesit elektronik, procedurat pér ndryshimin e
tyre, kushtet e sigurisé dhe té ruajtjes sé komunikimeve elektronike, ményrat e vértetimit té
dokumenteve elektronike té léshuara nga sekretaria e regjistrit elektronik, kérkesat dhe
teknologjiné e zbatueshme pér realizimin e tyre sipas kétij kreu, si dhe procedurat e njoftimet

publike té realizuara nga sekretaria e regjistrit elektronik.

KREU VI
KUNDERVAJTJET ADMINISTRATIVE

Neni 49
Kundérvajtjet administrative

1. Organizata jofitimprurése, si dhe personat e autorizuar pér t€ béré regjistrimin jané
pérgjegjése sipas ligieve né fuqi pér vértetésiné e fakteve, té t€ dhénave té njoftuara dhe té
dokumenteve shogéruese t€ depozituara né regjistrin elektronik.

2. Deklarimi né regjistrin elektronik i t€ dhénave té pavérteta, kur nuk pérbén vepér
penale, pérbén kundérvajtje administrative dhe dénohet me gjobé nga 0.1% deri né 1% té té
ardhurave vijetore t€ deklaruara nga organizata jofitimprurése.

3. Moskryerja e detyrimit pér regjistrimin fillestar dhe regjistrimet e tjera té detyrueshme,
brenda afateve té parashikuara nga ky ligj, pérbén kundérvajtje administrative dhe dénohet me
gjobé nga 0.1% deri né 1% té té ardhurave vijetore té deklaruara nga organizata jofitimprurése.

4. NEé ¢do rast, masa e gjobés, sipas pikave 2 dhe 3 té kétij neni, nuk mund t€ jeté mé e vogg¢l
se 30.000 (tridhjeté mijé€) leké.

5. Né rast se kancelari, kryesisht, konstaton qé organizata jofitimprurése ka deklaruar té¢ dhéna
té pavérteta ose nuk ka pérmbushur detyrimet pér regjistrim fillestar, apo regjistrime té tjera té
detyrueshme, sipas pikave 2 dhe 3 té kétij neni, pérpara marrjes sé vendimit, njofton palét pér
paraqitjen e kérkesés pér regjistrim ose korrigjimin e té dhénave. Né rast se brenda 30 ditéve nga
marrja e njoftimit, organizata jofitimprurése, si dhe personat e autorizuar nuk paraqesin kérkesén,
kancelari vendos gjobé sipas pércaktimeve t€ neneve 2, 3 dhe 4 té kétij neni.

0. Gjoba vendoset nga kancelari sipas kritereve té pércaktuara né legjislacionin né fuqi pér
kundérvajtjet administrative. Vendimi i kancelarit pér dénimin me gjobé ankimohet drejtpérdrejt
né Gjykatén Administrative té€ Shkallés sé Paré Tirané.

KREU VII
DISPOZITA TE FUNDIT

Neni 50
Regjimi tranzitor

1. Deri né fillimin e funksionimit té regjistrit elektronik, procedurat e regjistrimit té
organizatave jofitimprurése kryhen sipas parashikimeve té ligjit nr. 8789, daté 7.5.2001, “Pér
regjistrimin e organizatave jofitimprurése”.

2. Administrata tatimore brenda 3 (tre) muajve nga krijimi i regjistrit elektronik 1 jep Gjykatés
s¢ Rrethit Gjyqésor Tirané té gjitha t€ dhénat qé disponon pér organizatat jofitimprurése té
regjistruara prané tyre.

3. Gjykata e Rrethit Gjyqgésor Tirané brenda 6 (gjashté) muajve nga krijimi i regjistrit
elektronik pérditéson regjistrin elektronik me té dhénat e nevojshme dhe njofton té gjitha
organizatat jofitimprurése té regjistruara né regjistér pér plotésimin e dokumentacionit, nése
konstatohet se dokumentacioni i administruar kérkon pérditésim né pérmbushje té detyrimeve
pér regjistrim sipas kétij ligji.

4. Organizatat jofitimprurése kané detyrimin té bashképunojné me Gjykatén e Rrethit
Gjygésor Tirané né plotésimin e té dhénave té nevojshme, né pérmbushje té kérkesave té kétij
ligji, pér regjistrimin fillestar.

5. Organizatat jofitimprurése, qé nuk jané té regjistruara né administratén tatimore, si dhe nuk
kérkojné regjistrimin né administratén tatimore brenda 12 (dymbédhjeté) muajve nga hyrja né
fuqi e kétij ligji, cregjistrohen nga regjistri i organizatave jofitimprurése.

Neni 51
Ndryshime

Né ligjin nr. 8789, daté 7.5.2001, “Pér regjistrimin e organizatave jofitimprurése”, béhen
ndryshimi dhe shtesa e méposhtme:

1. Né nenin 22, pika 1 ndryshohet si mé poshté:

“1. Regjistrimi dhe ¢regjistrimi i organizatave jofitimprurése, si dhe depozitimi i akteve té tjera
té tyre né regjistér pér ndryshime né aktin e themelimit apo statut, pér transformimin, bashkimin,
ndérprerjen e veprimtarisé apo shpérndarjen, pérveg rasteve kur parashikohet ndryshe né ligj,
béhet me kérkesé té subjektit té interesuar, e cila depozitohet brenda 30 (tridhjeté) ditéve
kalendarike nga data e vendimit té organit kompetent té organizatés jofitimprurése pér kéto
ngjarje.”

2. Pas nenit 39 shtohet kreu VII/1 me kété pérmbajtje:

“KREU VII/1
KUNDERVAJTJET ADMINISTRATIVE

Neni 39/1
Kundérvajtjet administrative

1. Mospérmbushja e detyrimit pér regjistrimin ose ¢regjistrimin e organizatés jofitimprurése
dhe depozitimin e akteve té tjera né regjistér brenda afateve t€ parashikuara nga ky ligj, dénohet
nga gjykata me gjobé nga 0.1% deri né 1% té té ardhurave vjetore té deklaruara nga organizata
jofitimprurése.

2. Né ¢do rast, masa e gjobés, sipas pikés 1 té kétij neni, nuk mund té jeté mé e vogél se
30.000 (tridhjeté mij€) leké.

3. Kundér vendimit pér dénimin me gjobé mund té béhet ankim né gjykatén e apelit.”.

Neni 52
Aktet nénligjore

1. Ngarkohet Késhilli i Ministrave qé brenda 3 (tre) muajve nga hyrja né fuqi e kétij ligji té
miratojé aktet nénligjore né zbatim té neneve 5, pika 2, dhe 48 té kétij ligji.

2. Ngarkohet Késhilli i Larté Gjyqésor qé brenda 3 (tre) muajve nga hyrja né fuqi e kétij ligji té
miratojé formularét dhe formatet sipas parashikimit t€ neneve 6, pika 2; 28, pika 3; 29, pika 1; 41
dhe 44, pika 3, té kétij ligji.

3. Data e fillimit t€ funksionimit té regjistrit elektronik caktohet me vendim té Késhillit té
Larté Gjyqésor pas martjes s¢ mendimit t€ Ministrisé sé Drejtésisé dhe Agjencisé Kombétare té
Shogérisé sé Informacionit, jo mé voné se data 30 gusht 2021.

Neni 53
Shfuqizime

Né datén e fillimit té funksionimit té regjistrit elektronik, ligji nr. 8789, daté 7.5.2001, “Pér
regjistrimin e organizatave jofitimprurése” dhe aktet ligjore e nénligjore qé bien né kundérshtim
me kété ligj shfugizohen.

Neni 54
Hyrja né fuqi

1. Ky ligj hyn né fuqi 15 dité pas botimit né Fletoren Zyrtare, pérveg sa €shté parashikuar né
pikén 2 té kétij neni.

2. Neni 51 i kétij ligji hyn né fuqi 3 muaj pas botimit né Fletoren Zyrtare.

KRYETAR
Gramoz Ruci

Miratuar né datén 24.6.2021.

